
I d . 164. Frum varp

til laga um atvinnuleysisskýrslur. . -

Flutningsm.: Sigurjón Á. Ólafsson og Haraldur Guðm undsson.

1. gr.
Bæjarstjórnum og sveitarstjórnum í kauptúnum, er hafa yfir 300 íbua, 

skal skylt að safna skýrslum 1. febrúar, 1. maí, 1. ágúst og 1. nóvem ber ár 
hvert, um atvinnu og atvinnuleysi allra sjómanna, verkamanna, verkakvenna 
og iðnaðarm anna og kvenna í kaupstaðnum eða kauptúninu. Agrip af skýrsl- 
unum skal þegar í stað sent Hagstofu íslands, er birtir yfirlit yfir þær.

2. gr.
Þar sem verkalýðsfjelög eru á staðnum, skulu bæjarstjórnir og sveitar- 

stjórnir leita samninga við þau um að taka að sjer söfnun skýrslnanna.

3. gr.
Kostnaður við skýrslusöfnun greiðist að þriðjungi úr rikissjóði og tveimur 

þriðjungum  úr hlutaðeigandi bæjarsjóði eða sveitarsjóði.

4. gr.
L ög þessi ganga i gildi þegar í stað.

G r e i n a r g e r ð .

Frumvarp þetta var borið fram á síðasta þingi, að mestu leyti samhljóða, 
en varð ekki útrætt. Breytingin er aðeins sú, að sjómenn, iðnaðarmenn og iðn- 
aðarkonnr ern tekin með. Atvinnuleysi meðal sjómanna er engu minna en 
meðal verkamanna. Iðnaðarmönnnm og konum fer óðum fjölgandi, t. d. prent- 
urum, bökurum, járnsmiðum, trjesmiðum, steinsmiðum og í ýmsum fleiri greinum 
iðnaðar, sem stundaðar eru jafnt af körlum sem konum. Atvinnuleysi fer óðum i 
vöxt meðal þessara stjetta verkalýðsins og þvi fylsta ástæða til að taka þá með.



Þjóðfjelaginu ber fylsta skylda til að kynna sjer út i æsar, hve mikill 
hluti starfandi fólks gengur atvinnulaus á ýmsum tímum ársins. Það er fyrsta 
sporíð til þess að geta gert viturlegar tillögur, er miða til þess að bæta úr þvi 
böli og tjóni, er atvinnuleysi veldur.

Að öðru leyti visast til ástæðna fyrir frumvarpinu frá í fyrra, þskj. 25.


